
 
 

VENDIM  

 

Data e miratimit: 21 nëntor 2012 

 

Lënda nr. 200/09 

 

Kata JOVANOVIQ 

 

kundër  

 

UNMIK-ut   

 

 

Paneli këshillëdhënës për të drejta të njeriut, në seancën e mbajtur më  21 nëntor 2012, 

në praninë e anëtarëve vijues:  

 

z. Marek NOWICKI, kryesues 

znj. Christine CHINKIN 

znj. Françoise TULKENS 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, vendosë si në vijim: 

 

 

I. PROCEDURA PARA PANELIT 

 

1. Ankesa është parashtruar më 8 prill 2009 dhe është regjistruar më 30 prill 2009.     

 

2. Më 8 qershor 2009, 21 prill 2010, 2 shkurt 2011 dhe 6 tetor 2012, Paneli kërkoi informata 

shtesë nga ankuesja, mirëpo nuk është marrë ndonjë përgjigje.     

 

 

II. FAKTET 

 

3. Ankuesja është banore e Kosovës.  

4. Nga dokumentet e parashtruara, duket se ankuesja ka pasur interesa pronësore në një 

ndërtesë banimi në Gjakovë, e cila ishte uzurpuar. Më 27 gusht 2004, Komisioni për 

kërkesa pronësore banesore i Drejtorisë pronësore banesore nxori vendimin, përmes të 

cilit vajzës së saj i jepej e drejta në posedim të pronës së lartpërmendur.    

 

 

III. ANKESA  

 

5. Paneli konsideron se ankuesja nuk thirret në ndonjë shkelje specifike të të drejtave të 

njeriut. Në thelb, ajo ankohet se të drejtat e saj pronësore janë shkelur.    

 

 

IV. LIGJI  

 

6. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të parapara 

në nenin 1, 2 dhe 3 të Rregullores së UNMIK-ut nr. 2006/12.  

 

7. Në pajtim me nenin 3.3 të Rregullores, Paneli shpall të papranueshme cilëndo ankesë, të 

cilën e konsideron në mospërputhje me të drejtat e njeriut, të parapara në dokumentet për 

të drejtat e njeriut brenda juridiksionit të Panelit apo të cilat i konsideron si të pabazuara. 

 

8. Paneli thekson se ankuesja nuk ka dhenë hollësi ose informata specifike, të cilat do t’ia 

mundësonin të përcakton nëse ka pasur shkelje apo jo.      

 

9. Brenda këtyre rrethanave, Paneli konsideron se ankesa nuk është e mbështetur në prova 

materiale dhe se rrjedhimisht është e pabazuar.      

 

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME 

 

 

 

Andrey ANTONOV       Marek NOWICKI  

Zyrtar ekzekutiv                          Kryesues 

 


